
აბსტრაქტი  

2023-2024 წწ-ში  ზაფხულის პერიოდში, საქართველოს რეგიონებში, კერძოდ 

სამეგრელოსა და ლეჩხუმი-ქვემო სვანეთის ტერიტორიებზე,  ტრადიციული  

მარცვლოვნების თესვისა და მოყვანის შესწავლასთან დაკავშირებით ჩატარდა კვლევა, 

რომელიც მიზნად ისახავდა ინფორმაციების შეგროვებასა და აღრიცხვას იმის შესახებ 

თუ  რამდენად ხშირად ითესება მარცვლოვანი კულტურები ( ქერი Hordeum vulgare L.; 

ჭვავი Secale cereale L.; ფეტვი Panicum miliaceum L.;  ღომი Setaria italica (L.) P.Beauv.)   

და არის თუ არა ისინი ჩანაცვლებული სხვა მარცვლოვნებით სამეურნეო საქმიანობაში.   

ჩატარებულ რეგიონებში გამოკითხული მოსახლეობა, გვიამბობდა 

მარცვლოვნების დათესვის მეთოდებზე, მოსავლის აღებისა თუ  მისი შემდგომში 

გამოყენების შესახებ. 

ჩვენს მიერ ჩატარებული ეთნობოტანიკური კვლევა უმნიშვნელოვანესია 

საქართველოსთვის და ასევე  ამ რეგიონებისთვის, რადგანაც უძველესი  ტრადიციული 

მარცვლოვნების შენარჩუნება, მოყვანა და გამოყენება უმთავრესია, რომ არ დაიკარგოს 

ჩვენი კულტურა, შენარჩუნებული იქნას უნიკალური სახეობები და ხელი შეეწყოს 

ტრადიციული მეურნეობის განვითარებას რადგანაც, ეს სახეობები გამორჩეულია, 

როგორც უნიკალური გემოვნური თვისებებით, ასევე გენეტიკური 

მრავალფეროვნებით. 

 


